
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ

1. Իրավական ակտի ընդունման անհրաժեշտությունը․
[bookmark: _Hlk168054625][bookmark: _Hlk172539310]      ՀՀ կառավարության ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը անհրաժեշտ է 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 
[bookmark: _Hlk172539386]Որոշման նախագծի ընդունումը պայմանավորված է ՀՀ մարզային (տեղական) նշանակութան 13․2 կմ երկարությամբ ավտոճանապարհների հիմնանորոգման աշխատանքների իրականացման նպատակով ՀՀ Տավուշի մարզպետի աշխատակազմին ֆինանսական միջոցների ապահովման անհրաժշտությամբ։
 
2․ Կարգավորման հարաբերությունների ներկա վիճակը և առկա խնդիրները.
[bookmark: _Hlk172539425]      Դիլիջան համայնքի Թեղուտ բնակավայրի 1-ին փողոց թիվ 105 հասցեից մինչև Հաղարծին բնակավայրի 12-րդ փողոց թիվ 1 հասցեն ընկած ճանապարհահատվածը, Սևքար բնակավայրից Սարիգյուղ բնակավայր միջհամայնքային, Նոյեմբերյան համայնքի Բագրատաշեն և Դեբեդավան համայնքները միացնող և Տ-10-39 /Հ-64/ Չորաթան /Արծվաբերդ-Չորաթան/ ճանապարհները  խորհրդային տարիներից չեն վերանորոգվել և գտնվում են խիստ անմխիթար վիճակում։ Ճանապարհները մարզային /տեղական/ նշանակության են, խիստ կարևորություն են ներկայացնում համայնքների տրանսպորտային ցանցում և մեծ ազդեցություն ունեն բնակչության տնտեսական գործունեության վրա, ինչպես նաև  արտակարգ իրավիճակներում ունեն ստրատեգիական նշանակություն։			Հաշվի առնելով այն, որ ծրագրերը համահունչ են մարզի սոցիալ-տնտեսական և համայնքների զարգացման ու միջնաժամկետ ծախսային ծրագրերին, դրանք  առաջնահերթության կարգով ներկայացվել են  ՀՀ կառավարություն՝ հրատապ իրականացվող ծրագրերի ցանկում ընդգրկելու նպատակով։
[bookmark: _Hlk171702736]     Հաշվի առնելով, որ ՀՀ Տավուշի մարզպետի աշխատակազում «Գնումների մասին» ՀՀ օրենքի 15-րդ հոդվածի 6-րդ մասի հիմքով 4 ճանապարհների շինարարական աշխատանքների մրցույթներն իրականացվել են և 2024 թվականի փետրվար ամսին կնքվել են ՀՀՏՄ-ԲՄԱՇՁԲ-2023/01-1, ՀՀՏՄ-ԲՄԱՇՁԲ-2023/01-2, ՀՀՏՄ-ԲՄԱՇՁԲ-2023/01-3 և ՀՀՏՄ-ԲՄԱՇՁԲ-2023/01-4 պայմանագրերը՝ համապատասխանաբար 622,800․0 հազ․ դրամ, 487,800․0 հազ․ դրամ,   777,000․0 հազ․ դրամ և 481,485․0 հազ․ դրամ գումարներով։   Հիմնանորոգման աշխատանքների տեխնիկական հսկողության խորհրդատվական ծառայությունների ՀՀՏՄ-ԳՀԽԾՁԲ-24/01 պայմանագիրը կնքվել է 2024 թվականի մարտ ամսին 19,092․0 հազ․ դրամ գումարով։   Իսկ նշյալ աշխատանքների համար հեղինակային հսկողության ծառայության մատուցման պայմանագրերը կկնքվեն ՙՙԳնումների մասին՚՚ ՀՀ օրենքի 23-րդ հոդվածի 1-ին կետի 1-ին ենթակետի հիմքով՝ ՄԱ ընթացակարգով (որպես բացառիկ իրավունք) ֆինանսական միջոցներ հատկացնելուց հետո: 
[bookmark: _Hlk172540690]    Նկատի ունենալով, որ  պայմանագրերի ֆինանսավորման ժամկետները  ավարտվում են սույն թվականի օգոստոսի 1-ը և նոր մրցույթային գործընթացներ կազմակերպելու, պայմանագրեր կնքելու համար անհրաժեշտ կլինի առնվազն երկու ամիս ժամկետ, ուստի հաշվի առնելով նշված ճանապարհների անբարեկարգ վիճակը՝  նախագծով ներկայացվում է ճանապարհների հիմնանորոգման աշխատանքների ֆինանսավորման վերաբաշխումները։ 
Հիմք ընդունելոլով վերոգրյալը՝ նախագծով առաջարկվում է կնքված յուրաքանչյուր պայմանագրերի 20% -ի չափով գումար հատացնելու համար կատարել վերաբաշխում ՀՀ 2024 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման  ՀՀ կառավարության ներքո գտնվող չբաշխված գումարներից ՀՀ Տավուշի մարզպետի աշխատակազմին հատկացնել 480,605․6 հազ․ դրամ, որից՝
· Դիլիջան համայնքի Թեղուտ բնակավայրի 1-ին փողոց թիվ 105 հասցեից մինչև Հաղարծին բնակավայրի 12-րդ փողոց թիվ 1 հասցեն ընկած ճանապարհահատվածի հիմնանորոգման համար 125,894․4 հազ․ դրամ, 
· Սևքար բնակավայրից Սարիգյուղ բնակավայր միջհամայնքային ճանապարհահատվածի հիմնանորոգման համար 99,329․6 հազ․ դրամ, 
· Նոյեմբերյան համայնքի Բագրատաշեն և Դեբեդավան համայնքները միացնող ճանապարհահատվածի հիմնանորոգման համար 157,698․2 հազ․ դրամ,
· Տ-10-39 /Հ-64/ Չորաթան /Արծվաբերդ-Չորաթան/ ճանապարհահատվածի հիմնանորոգման համար 97,683․4 հազ․ դրամը։ 
   Վերոնշյալ 4 ճանապարհահատվածները՝ ըստ ՀՀ կառավարության 13․02․2014թ․ N 265-Ն որոշման, ընդհանուր օգտագործման մարզային (տեղական) նշանակության ավտոճանապարհներ են և մտնում են վերոնշյալ որոշման 3․10 կետի ՀՀ Տավուշի մարզի ավտոճանապարների ցանկում․

1. Դիլիջան համայնքի Թեղուտ բնակավայրի 1-ին փողոց թիվ 105 հասցեից մինչև Հաղարծին բնակավայրի 12-րդ փողոց թիվ 1 հասցեն ընկած ճանապարհահատվածը մտնում է Տ-10-45, /Մ-4/ - Թեղուտ - /Մ-4/ մարզային (տեղական) նշանակության ավտոճանապարհի մեջ:

2. Սևքար բնակավայրից Սարի գյուղ բնակավայր միջհամայնքային ճանապարհահատվածը մտնում է Տ-10-1, /Հ-58/ -Սևքար- /Հ-58/ (Սարիգյուղ) մարզային (տեղական) նշանակության ավտոճանապարհի մեջ:

3. Նոյեմբերյան համայնքի Բագրատաշեն և Դեբեդավան համայնքները միացնող ճանապարհահատվածը մտնում է Տ-10-40, /Մ-6/(Բագրատաշեն) – Դեբեդավան մարզային (տեղական) նշանակության ավտոճանապարհի մեջ:

4. Տ-10-39 /Հ-64/-Չորաթան /Արծվաբերդ-Չորաթան/ ճանապարհահատվածը մտնում է  Տ-10-39, /Հ-64/ - Չորաթան մարզային (տեղական) նշանակության ավտոճանապարհի մեջ:

3.  Ակնկալվող արդյունքները.
ՀՀ Տավուշի մարզային (տեղական) նշանակության  ավտոճանապարհների վիճակի բարելավում:
4. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության  և ՀՀ Տավուշի մարզպետի աշխատակազմի կողմից: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.     
  Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
[bookmark: _GoBack]Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։

